SOLENNITÀ TAT-TLUGĦ TAL-MULEJ FIS-SEMA

“Ittieħed fis-sema u qagħad in-naħa tal-lemin ta’ Alla” 

TALBA TAL-FIDILI
Ċelebrant

Ħuti għeżież, Ġesù li deher lill-appostli tiegħu u kiel u xorob magħhom wara li qam mill-mewt, issa għadu preżenti fil-Knisja tiegħu. Nitolbu biex nilqgħu fid-don tal-Kelma u tal-Ewkaristija li qed niċċelebraw.

Intenzjonijiet
1. Għall-Knisja, biex tgħix il-missjoni tagħha li xxandar lill-Kristu sat-trufijiet tal-art u temmen fih dejjem preżenti fl-istorja tal-bnedmin. Nitolbu...

2. Għal dawk li jaħdmu fil-mezzi tal-komunikazzjoni soċjali, biex jużawhom għall-ġid veru tal-bnedmin, u biex aħna nitgħallmu nagħmlu użu tajjeb minn dawn il-mezzi. Nitolbu...

3. Għal dawk li huma morda u jinsabu fi tmiem ħajjithom, biex jilqgħu bil-fiduċja u l-ferħ il-laqgħa tagħhom ma’ Kristu fi ħdan il-Missier. Nitolbu...

4. Għalina, biex bl-interċessjoni ta’ Marija, Omm Ġesù, miġbura flimkien mal-appostli fiċ-Ċenaklu, nistennew bil-ferħ il-miġja tal-Ispirtu s-Santu. Nitolbu...

Ċelebrant

Missier ħanin, inti qegħidt lil Kristu Ibnek fil-lemin tiegħek fis-smewwiet, biex ikun Mulej u Kristu. Agħtina l-qawwa tal-Ispirtu Qaddis tiegħek, biex nemmnu li hu jinsab fostna, u mmorru nxandru bil-ferħ il-Vanġelu tiegħu. Bi Kristu Sidna.

